Тэма:   Сачыненне на аснове ўласных назіранняў за прыродай «Ідзе вясна…»

Мэта: працягваць работу над развіццём вуснай і пісьмовай мовы навучэнцаў; садзейнічаць замацаванню асноўных метадаў напісання сачынення, узбагачэнню лексічнага запасу школьнікаў словамі і спалучэннямі слоў, што дазваляюць асэнсавана выкарыстоўваць сабраны матэрыял у пісьмовай мове; выхоўваць культуру мовы, развіваць мысленне, назіральнасць
Абсталяванне: аўдыязапіс  п’есы  П. І. Чайкоўскага  “Времена года. Апрель”, фанаграма «Галасы птушак», карціны, малюнкі, карткі.
                                       Ход урока
1. Арганізацыйны момант

– Добры дзень, дзеці! Урок наш будзе творчы, а вынікам нашай дзейнасці будзе сачыненне-мініяцюра. У годзе ёсць  чатыры пары: лета, восень, зіма і вясна. Кожная пара года прыгожая. Сёння мы адправімся ў падарожжа па цудоўнаму свету прыроды. Паглядзіце, як ярка свеціць сонейка, як ласкава яно нам усміхаецца! Усміхніцеся сонейку, сваім сябрам.  

2. Уступнае слова настаўніка      
Гучыць музыка П.І.Чайкоўскага   «Поры года». Адначасова ідзе дэманстрацыя слайдаў-малюнкаў, твораў мастакоў на тэму “Вясна”

         ВЯСНА

 Неба, неба, небасхіл 

 Хустка васільковая! 

 Пакацілася клубком 

 Сонейка вясновае! 
 Разматала промні-ніткі, 

 Паскідала на раллю, 

 Каляроваю вясёлкай 

 Упрыгожыла зямлю. 
 Заіскрылася, заззяла 

 Мяккім золатам яно 

 І з вясёлаю ўсмешкай 

 Зазірнула мне ў вакно. 
 Наваколле заспявала, 

 Зазвінела, загуло, 

 Зацвіло, закрасавала, 

 І зайграла – ажыло!
-Які настрой выклікалі ў вас музыка і малюнкі? 

-Хочацца сумаваць ці радавацца? Чаму?

- Чаму  вясна – адна  з самых любімых пор года? ( Вясна – гэта сімвал прабуджэння новага  жыцця. Многа радасці і  вяселля  прыносіць  людзям  гэтая цудоўная  пара).

- З дапамогаю чаго  мастакі перадаюць прыгажосць прыроды вясною? (разнастайнасцю  «цёплых»  фарбаў)

- З дапамогаю чаго  музыканты  перадаюць прыгажосць вясенняга прабуджэння? (З  дапамогаю нот. У іх кампазіцыях чуецца светлая музыка, поўная цяпла і пяшчоты)

 - Назавіце змяненні ў жывой і нежывой прыродзе  вясной.
( па ходу адказаў вучняў на дошку вывешваюцца малюнкі дрэў, снегу, ракі, птушак, неба)

 - Што атрымалася  ў нас? (Вясенні пейзаж)

                        Фанаграма «Галасы птушак»

 -Усе гэтыя змяненні мы бачым у прыродзе, а што мы чуем? (адказы дзяцей)  
3. Работа над новым матэрыялам
- А як мы з вамі можам апісаць прыгажосць вясенняй прыроды?

Урок наш мы паспрабуем зрабіць казачным. Хацелі б вы стаць чараўнікамі? Сапраўды, цікава быць чараўніком! Але для гэтага нам патрэбна  што? Правільна, чароўная палачка. Чароўнай палачкай сёння ў нас будзе звычайная ручка . Вы і не  падазравалі, што гэта самая сапраўдная чароўная палачка, здольная тварыць цуды. 
Ітак, дзеці, мы з вамі слухалі музычны твор П. І. Чайкоўскага, знаёміліся са зместам карцін мастакоў. Але ўсё гэта пісалі майстры. Яны сапраўдныя чараўнікі. Аднак, чараўнікамі не нараджаюцца, імі становяцца. Давайце і мы з вамі паспрабуем напісаць прыгожае сачыненне. Для гэтага трэба толькі пастарацца.
– Мы ўжо назвалі некалькі  прадметаў  (малюнкі на дошцы), але яны пакуль яшчэ не гучаць. Нам трэба паспрабаваць ажывіць іх. 

Паспрабуем падабраць прыметнікі (красачныя азначэнні) да запісаных назоўнікаў, выкарыстоўваючы свой жыццёвы вопыт, сваё ўяўленне. Памятайце, што вы чараўнікі  і словы павінны быць чароўнымі, (работа па  картках). 
	Прадметы
	прыметнікі
	дзеясловы

	Неба
	
	

	Сонца
	
	

	Рака
	
	

	Дрэвы
	
	

	Дзень
	
	

	Снег
	
	


Праверка ланцужком
- Гавораць, што вясна – гэта  раніца года. Чаму? (прабудждэнне прыроды)

- Успомніце: ад чаго  вы самі  прачынаецеся раніцай?
 (гадзіннік зазвінеў, мама разбудзіла, сонца ў акно заглянула...) 
А як вас мама будзіць?
 (дакранаецца да шчакі, да пляча, цалуе...) 
З дапамогаю якой часціны мовы можна апісаць рух?  
(дзеяслоў). 
 Падбярыце дзеясловы да словазлучэнняў 
(вярнуцца да картак)
- Цяпер мы ствараем свой мастацкі свет. Як нам захочацца, так усё і будзе. Захочам, каб дзень быў вясёлы, яркі, празрысты,– ён будзе такім. Захочам, каб снег быў апошнім і ляжаў пачарнелы на сонцы, – і адбудзецца цуд! Толькі трэба гэта напісаць. 
– Вы не забылі, што ў вашых руках чароўная палачка?  Пакуль што цуда не адбылося, але ўсё ў вашых сілах.
- Мастак малюе фарбамі, а мы замест фарбаў выкарыстаем словы.
- Перад намі задача: апісаць вясенні дзень.
Фізкультмінутка
-  Перад вамі лісты – клішэ.

 Клішэ – (фраза, выказванне, прымяняемыя  па ўзоры)
- Запішыце сказы, выкарыстоўваючы словы ў дужках, запоўніце пропускі.

1. З  зямлі яшчэ не сышоў снег, а ў акно ўжо___________________ (просіцца, стукаецца, заглядвае) вясна. Зямля  мёрзлая, грязь са снегам хлюпае пад нагамі, але як вакол усё   цудоўна!
2. Паветра празрыстае і свежае. Сонца____________ (свеціць, ззяе, зіхаціць).  Прамяні яго гуляюцца і ўсміхаюцца. ________________ (купацца, пералівацца, гуляць) у  лужах разам з вераб’ямі.
3. Рака  ўжо прачнулася і  не сёння – заўтра_______________ (зараве, зашуміць забурліць).

4. Дрэвы  яшчэ не распусціліся, але ўжо жывуць  і _______________ (дыхаюць,  качаюцца, прачынаюцца).

5. Радуйцеся гэтай пары года, калі вы ____________ (любіце, паважаеце) прыроду.

Праверка: Прачытайце сказы,  якія  вы напісалі. 
- Паглядзіце, якія прыгожыя сказы ў вас атрымаліся!
- Вось і атрымалася ў вас асноўная частка  вашага сачынення.

- Якія часткі яшчэ павінны  быць у сачыненні? (уступная  і заключная) 
- Пра што будзем гаварыць ва ўступнай частцы?  У заключнай?
-Кажная частка пішацца з чырвонага радка.

4.  Самастойная работа                 
5.  Проверка работ
А цяпер (па жаданні) прачытаем   некалькі сачыненняў.

Слуханне  адной – дзвюх работ – 2 вучні   чытаюць  свае сачыненні
6.  Падвядзенне вынікаў
Вось  якія выдатныя сачыненні ў нас атрымаліся!
Складаная праца — быць чараўніком, але калі пастарацца, то ў нас усё атрымаецца. Спадабалася вам трымаць у руках  чароўную палачку?

